
Contigo Navarra-Zurekin Nafarroa talde parlamentarioari atxikitako foru parlamentari Miguel Garrido Solak, Legebiltzarreko Erregelamenduan ezarritakoaren babesean, honako galdera hau aurkezten du, Barneko, Funtzio Publikoko eta Justiziako kontseilari Amparo López Antero andreak Osoko Bilkuran ahoz erantzun dezan: 
Aurreko legegintzaldian, Nafarroa aitzindaria izan zen Eliza Katolikoaren baitan nahiz hark egindako jardueren karietara Nafarroan pairatutako sexu-erasoen biktimendako egia, justizia eta erreparazioa bilatzeko orduan. Halatan, 24/2022 Foru Legea onetsi zen, helburu zuena "Eliza Katolikoaren barnean, beraren itzalpean edo berak egindako jardueretan Nafarroan osotasun fisikoaren, ukigabetasunaren edo sexu-askatasunaren kontra edozein modutan ere erasoren bat jasan duten pertsonak biktimatzat jotzeko eskubidea egituratzea. Horrez gainera, gertaerak nola argitu behar diren arautzen da, bai eta nolako ondorioak izanen dituzten ere". Lege horretan, Eliza katolikoaren baitako sexu-abusuak aztertzeko batzordea eratzea eta batzorde horrek biktimen aitortza ofiziala egiteko prozedura ezarri zen. 
Nafarroako Gobernuak NUPi eskatutako lehen azterlan baten arabera –txostena Mikel Lizarragak egin zuen–, Nafarroan gutxienez 58 kasu gertatu ziren. Urriaren 27an, berriz, Arartekoak egindako txostenaren berri izan genuen; horren arabera, Nafarroan 71 biktima identifikatu dira. Halere, txostenean iradokitzen da 440.000 izan litezkeela estatuan izandako biktimak; datuak estrapolatuz gero, Nafarroan 6.000 izan litezke biktimak. 
Hori dela-eta, honako galdera hau egiten dugu: Zer neurri hartuko duzu Eliza Katolikoaren baitan nahiz hark egindako jardueretan Nafarroan sexu-erasoen biktima izan direnen identifikazioa eta aitorpena zabaltzeko? 

